
UMS, 'UTP rebut juara debat lkim 
P ASUKAN Universiti Malaysia 

Sabah (UMS) dan Universiti 
Teknologi Petronas (UTP) 

akan berentap bagi merebut kejua­
raan Pertandingan Debat Kefahaman 
Islam Antara Institusi Pengajian 
Tinggi (IPT) 2006 yang akan berlang­
sung di Dewan Besar Institut Ke­
fahaman Islam Malaysia (Ikim) pada 
22 Disember ini. 

Sira-UMS diwakili Burhanuddin S 
juddin, Mohd Qhairul Iqhassan, Ab· 
dul Hani Abdul Manan dan Mursidi 
Amat selaku pendebat simpanan, se­
mentara UTP membariskan Mohd 
Shafiq Fhadly Mahmud, Wan Mohd 
Hariri Mohd Nasimuddin, Abu Ha• 
nifah Ayob dan Aminurrashid Mohd 
Shariai (simpanan). 

Kedua-dua pasukan itu layak ke 
peringkat akhir setelah mengetepi­
kan pencabar masing-masing pada 
pertandingan separuh akhir di de­
wan sama, semalam. 

UMS selaku pencadang mengalah· 
kan Kolej Universiti Islam Malaysia 
(Kuim) yang bertindak sebagai pem­
bangkang dalam perdebatan berta­
juk Sistem Pendidikan Negara Se­
masa Mampu Melahirkan Ramai Ah· 
li Sains Bersijat Glokal. 

Pasukan UTP (pembangkang) me­
newaskan Universiti Kebangsaan 
Malaysia (UKM) selaku pencadang 
dalam tajuk Pembinaan Bangsa Ma· 
laysia Adalah Satu Mitos. 

Pada pertandingan akhir nanti, 
UTP akan bertindak sebagai penca­
dang dan UMS (pembangkang) bagi 
membahaskan tajuk Kecelaruan dan 
Salah Faham Tentang Islam Berpun­
ca Daripada Orang Islam Sendiri. 

Manakala pasukan dari UKM 
(pembangkang) dan Kuim (penca­
dang) pula akan bertarung bagi pe-

-­~ .. 

PENENTU JUARA: Pasukan UMS, Burhanuddin (darl kiri), Mohd Qhairol dan Abdul 
Hani sementara pencabar mereka dari UTP diketuai,Mohd Shafiq (tiga dari kanan) 
berjaya ke pertandlngan akhir debat kefahaman Islam anjuran lkim, semalam. 

nentuan tempat ketiga dan keempat 
dalam tajuk Industri Asas Tani: Pe­
macu Utama Pembangunan Negara, 
pada tarikh yang sama. 

Sementara itu, ketua pasukan UTP, 
Mohd Shafiq mengakui beliau tidak 
menjangka pasukannya akan mara 
ke pertandingan akhir, tambahan pu-

la ini adalah penyertaan kali pertama 
dalam pertandingan itu. 

Johan pertandingan akan mene­
rima wang tunai RM15,000 dan piala 
pusingan, naib johan (RMl0,000), ke­
tiga (RMS,000) dan keempat 
(RM3,000) manakala pendebat ter­
baik RMl,000. 

